Edrych : Gwrando : Cyffwrdd :
Tynnu llun

Ni allaf ddychmygu fy mywyd heb dynnu
lluniau. Mae'n cynnal fy lles. Mae’'n fy
nysgu i edrych a datblygu iaith weledol.
Mae’n dangos pwy ydwyf ac yn fy annog i
edrych ary byd y tu allan.

Pan dynnaf lun, sylwaf at fy mhwnc a
gwrando arno, yn llythrennol a throsiadol.
Daliaf ei ansawdd a’i ynni. Mae'r llun
wedyn yn datgelu, drwy ei olion niferus,
ddelwedd o’r profiad. Cyfieithaf egni
symud a sain yn iaith weledol sy'n
dawnsio ar y tudalen.

Arddangosir fy ngwaith mewn sawl lle ers
1986 ac mae mewn casgliadau
cenedlaethol a rhyngwladol. Yn
ddiweddar prynodd Llyfrgell Genedlaethol
Cymru fy ngwaith i'w chasgliad.

Cyfrannaf at y Celfyddydau mewn lechyd
ers 1987. Mae gennyf salwch cronig a
thrawma ers bod yn 16 oed ac mae celf a
cherddoriaeth wedi achub fy mywyd.
Deallaf y budd i iechyd pobl o gymryd
rhan yn y broses greadigol. Ond gweithiaf ym maes Celfyddyd. Nid yw'n therapi. Mae
ymgysylltu’n gymhleth & chelf yn fy iachau a datgelu pethau imi.

Fy nod fel hwylusydd yw tynnu'r artist o bob cyfranogwr a darganfod ei farc ymhlith y sgiliau
a ddysgaf iddo. Hoffwn roi'r offer a'r hyder iddo i'w ymfynegi’'n llawn.

Dywedodd un o'm myfyrwyr ar gwrs Tynnu Lluniau i Oedolion, Trigonos, Gwynedd, 2017:
‘Y rhan fwyaf gwerthfawr o'r cwrs oedd cael yr offer a’r ymarferion i dynnu lluniau drwy ddefnyddio
fy synhwyrau. Cyfunwyd rhyddid a thechneg i wella fy mhroses a deffro rhywbeth ynof.’

Dyma dri ymarfer i ddatblygu eich ymarfer. Gwnewch nhw'n rheolaidd gan ddewis gwahanol
bynciau a byddant o fudd ichi.

Maria Hayes BA, MA, PhD

Edrych

Llun llyfr braslunio 2021

Sylwi wrth dynnu lluniau

Mae arsylwi’'n hanfodol i dynnu lluniau. Ond mae'n anodd cadw eich llygaid ar y pwnc ac
ymddiried bod eich llaw’n gwneud ei phriod waith ar y papur. Gobeithio y bydd yr ymarfer yn
eich helpu i gydgysylltu eich llygad &'ch llaw a rhoi hyder ichi wrth weithio. Ceisiwch dynnu
llun bob dydd i wella eich arsylwi.

Llenwch eich llyfr braslunio drwy dynnu llun bob dydd am fis i gryfhau eich sgiliau. Bydd cyn
lleied & chwarter awr y dydd yn gwneud gwahaniaeth mawr. Defnyddiwch bapur cetris a
phensiliau B, 2B a/neu 4B.

Edrychwch yn gyntaf ar y darnau tywyllaf o’ch pwnc. Wedyn cymharwch y rhain a'r rhai
goleuaf gan weithio rhwng y ddau. Pan bwyswch yn drymach ar eich pensil, cewch farc
tywyllach, llai o bwysau a bydd yn oleuach. Craffwch ar eich pwnc &'ch llygad a'ch llaw.
Peidiwch & phoeni am wneud copi 'cywir' - mae gennych gamera i wneud hynny! Nid camera
mohonoch ond bod dynol sy’n teimlo. Canolbwyntiwch ar eich pwnc a daw’r gweddill yn
naturiol.

Gwrando

Tynnu llun o gerddoriaeth

Mae cerddoriaeth yn bwysig imi. Ymatebaf yn gorfforol ac emosiynol iddi. Wrth ddarlunio
cerddoriaeth, rydych chi'n dawnsio ar y tudalen. Yn aml perfformiaf gyda cherddorion a
gwnawn bethau byrfyfyr gyda'n gilydd.

Gallwch wneud yr ymarfer gyda'ch llygaid ar agor neu ar gau. Haniaethol yw iaith
cerddoriaeth felly sgriblo y byddwch. Ni fydd y marciau’n ceisio darlunio pwnc ond ei
efelychu’n unig. Mae ystyr yn y sgriblo.

Dewiswch eich cerddoriaeth a gwrandewch arni. Sodrwch eich papur a chael eich
deunyddiau wrth law. Gallwch ddefnyddio iPad hefyd a defnyddiaf innau’r ap Llyfr Braslunio
(Sketchbook). Darluniwch wrth guriad y gerddoriaeth a hynny’n llyfn a di-baid.

Llun perfformiad gyda Sianed Jones ar gyfer Can Elenydd 2019

Cyffwrdd

Darlun cyffwrdd siarcol 2022

Darlunio cyffwrdd

Drwy gau eich llygaid a thynnu lluniau drwy gyffwrdd yn unig, cewch brofi ffordd wahanol o
weithio. Dysgwch sut i deimlo am bethau. Eich teimladau fydd i'w gweld yn y marciau. Gall
hyn fod yn brofiad emosiynol ond daliwch ati.

Gallwch dynnu llun o’ch wyneb, cragen, carreg, asgwrn neu rhywbeth arall. Bydd hyd yn oed
bum munud o’i wneud yn ddigon.

Yn gyntaf eisteddwch yn dawel gyda'ch pwnc. Gosodwch eich deunyddiau o'ch blaen a
sodrwch eich papur. Mae siarcol yn ddelfrydol i'r ymarfer.

Dechreuwch wrth anadlu allan a pharhau i anadlu’n dawel wrth weithio. Yn aml daliwn ein
hanadl pan fyddwn yn nerfus ond mae’n tynhau eich cyhyrau ac effeithio’n wael ar y llun.

Tynnwch lun gyda'ch llygaid ar gau. Peidiwch &'u hagor nes gorffen y llun. Teimlwch eich
ffordd.

Edrych ar eich gwaith
Peidiwch & barnu unrhyw un o'ch lluniau am o leiaf flwyddyn.

Pan edrychwch arnynt, gwnewch hynny a chariad. Cofiwch ei bod yn haws eu beirniadu na'u
hedmygu. Anwybyddwch eich beirniad mewnol. Byddwch yn gariadus wrth drafod eich
lluniau. Gwnewch hyn dro ar 6l tro nes ichi allu edrych yn werthfawrogol arnynt am funud
gyfan.

Bydd digon o amser i edrych yn feirniadol arnynt ar él ichi fod yn ymarfer am o leiaf
flwyddyn.

